ՏԵՂԵԿԱՆՔ

<<Հայաստանի Հանրապետության կառավարության 2011 թվականի ապրիլի 28-ի  N 531-Ն  որոշման մեջ լրացում և փոփոխություն կատարելու մասին>>  ՀՀ կառավարության  որոշման նախագծի հիմնավորման մասին
1. Անհրաժեշտություն
ՀՀ կառավարության 2010 թվականի հոկտեմբերի 7-ի N 1369-Ն որոշման 2 -րդ կետի պահանջի կատարումն ապահովելու նպատակով ՀՀ կառավարությունը 2011 թվականի ապրիլի 28-ի N 531-Ն  որոշմամբ հաստատել է  ՀՀ տարածքային կառավարման նախարարության ջրային տնտեսության պետական կոմիտեի  <<Ջրային տնտեսության ծրագրերի իրականացման գրասենյակ>> և <<Արփա-Սևան>> թունելի վերականգնման ծրագրերի իրականացման գրասենյակ>> պետական հիմնարկների կանոնադրությունները: 

Սույն որոշման նախագծի ընդունման անհրաժեշտությունը պայմանավորված է նրանով, որ վերոնշյալ հիմնարկների անվանումները  ՀՀ կառավարության 2011 թվականի ապրիլի 28-ի N 531-Ն  որոշմամբ փոփոխվել են, սակայն այդ որոշման մեջ անվանափոխված պետական հիմնարկների նախկին անվանումների վերաբերյալ հղում չի կատարվել: Գործող որոշման մեջ պետական հիմնարկների անվանափոխման մասին դրույթների ներառումը բխում է ՀՀ կառավարության 25.07.2001թ. N 670 որոշմամբ հաստատված Իրավաբանական անձանց առանձնացված ստորաբաժանումների և հիմնարկների պետական հաշվառման կարգի     5-րդ կետի <<բ>> ենթակետի պահանջից: 

Միաժամանակ, հաշվի առնելով այն հանգամանքը, որ Հայաստանի Հանրապետության տարածքային կառավարման նախարարության ջրային տնտեսության պետական կոմիտեի <<Ջրային տնտեսության ծրագրերի իրականացման գրասենյակ>> պետական հիմնարկը ներկայումս գործում է իր կանոնադրության մեջ նշված հասցեից տարբերվող հասցեում, անհրաժեշտություն է առաջացել նաև նշված որոշման 1-ին կետի   1-ին ենթակետով հաստատված Հայաստանի Հանրապետության տարածքային կառավարման նախարարության ջրային տնտեսության պետական կոմիտեի <<Ջրային տնտեսության ծրագրերի իրականացման գրասենյակ>> պետական հիմնարկի կանոնադրության 6-րդ կետը շարադրել նոր խմբագրությամբ` հին հասցեի փոխարեն նշելով նոր հասցեն:

2. Ընթացիկ իրավիճակն ու խնդիրները
ՀՀ կառավարության 2011 թվականի ապրիլի 28-ի N 531-Ն որոշման 2-րդ կետի պահանջի կատարումն ապահովելու համար ՀՀ տարածքային կառավարման նախարարության ջրային տնտեսության պետական կոմիտեն <<Ջրային տնտեսության ծրագրերի իրականացման գրասենյակ>> և <<Արփա-Սևան>> թունելի վերականգնման ծրագրերի իրականացման գրասենյակ>> պետական հիմնարկների կանոնադրությունները  հաշվառման է ներկայացրել ՀՀ արդարադատության նախարարության աշխատակազմի իրավաբանական անձանց պետական ռեգիստրի գործակալության համապատասխանաբար <<Կենտրոն>> և <<Նոր Նորք>> տարածքային բաժիններին: 

ՀՀ արդարադատության նախարարության աշխատակազմի իրավաբանական անձանց պետական ռեգիստրի գործակալության նշված բաժինները միևնույն հիմքով մերժել են ՀՀ տարածքային կառավարման նախարարության ջրային տնտեսության պետական կոմիտեի <<Ջրային տնտեսության ծրագրերի իրականացման գրասենյակ>> և <<Արփա-Սևան>> թունելի վերականգնման ծրագրերի իրականացման գրասենյակ>> պետական հիմնարկների կանոնադրությունների պետական հաշվառումը: Որպես մերժման հիմք նշված է ՀՀ կառավարության 25.07.2001թ N 670 որոշմամբ հաստատված իրավաբանական անձանց առանձնացված ստորաբաժանումների և հիմնարկների պետական հաշվառման կարգի 5-րդ կետի <<բ>> ենթակետի պահանջը չպահպանելը, այն է` հիմնարկի կանոնադրության մեջ կատարված փոփոխությունների համար անհրաժեշտ է ներկայացնել կատարված փոփոխությունների մասին իրավասու մարմնի որոշումը: Ներկայացված հիմնարկների կանոնադրությունների մեջ հիմնարկների անվանումները չեն համապատասխանում պետական ռեգիստրում հաշվառված հիմնարկների անվանումների հետ: Այսինքն, բացակայում է իրավասու մարմնի որոշումը` հիմնարկներն անվանափոխելու վերաբերյալ: Մասնավորապես, պետական ռեգիստրում ներկայացված հիմնարկները հաշվառված են <<Ջրային տնտեսության զարգացման և բարեփոխումների ծրագրերի իրականացման գրասենյակ>> պետական հիմնարկ և <<Որոտան-Արփա-Սևան>> թունելների շահագործման վարչություն>> պետական հիմնարկ անվանումներով:     

Որոշման նախագծի 1-ին կետի 2-րդ ենթակետի անհրաժեշտությունը պայմանավորված է նրանով, որ ՀՀ տարածքային կառավարման նախարարության ջրային տնտեսության պետական կոմիտեի <<Ջրային տնտեսության ծրագրերի իրականացման գրասենյակ>> պետական հիմնարկի գտնվելու վայրի հասցեն փոխվել է: Հետևապես, նաև անհրաժեշտ է ՀՀ տարածքային կառավարման նախարարության ջրային տնտեսության պետական կոմիտեի <<Ջրային տնտեսության ծրագրերի իրականացման գրասենյակ>> պետական հիմնարկի կանոնադրությունում կատարել համապատասխան փոփոխություն` նշելով հիմնարկի գտնվելու վայրի ներկայիս հասցեն: Ներկայացված նախագծով լուծվում է պետական հիմնարկների անվանափոխության, ինչպես նաև <<Ջրային տնտեսության ծրագրերի իրականացման գրասենյակ>> պետական հիմնարկի գտնվելու վայրի հասցեափոխությունն ամրագրելու խնդիրը: 

3. Տվյալ բնագավառում իրականացվող քաղաքականությունը
Սույն որոշման նախագծի նկատմամբ ուղեցույցի 2-րդ կետի 3-րդ ենթակետը կիրառելի չէ, քանի որ որոշման նախագիծը չի ներառում սկզբունքային փոփոխություններ իրականացվող քաղաքականությունում: 

4. Կարգավորման նպատակը և բնույթը
Սույն որոշման նախագծի նպատակն է ապահովել ՀՀ կառավարության 2011 թվականի ապրիլի 28-ի N 531-Ն որոշման 2-րդ կետի և  25.07.2001թ. N 670 որոշմամբ հաստատված <<Իրավաբանական անձանց առանձնացված ստորաբաժանումների և հիմնարկների պետական հաշվառման>> կարգի 5-րդ կետի պահանջների կատարումը:

5. Նախագծի մշակման գործընթացում ներգրավված ինստիտուտները և անձինք
Սույն որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի կողմից:

6. Ակնկալվող արդյունքները
Նախագծի նպատակն է ՀՀ օրենսդրությանը համապատասխան ապահովել ՀՀ տարածքային կառավարման նախարարության ջրային տնտեսության պետական կոմիտեի  <<Ջրային տնտեսության ծրագրերի իրականացման գրասենյակ>> և <<Արփա-Սևան>> թունելի վերականգնման ծրագրերի իրականացման գրասենյակ>> պետական հիմնարկների կանոնադրական փոփոխությունների հաշվառումը:

ՀՀ ՏԿՆ ջրային տնտեսության պետական կոմիտեի նախագահ 
Անդրանիկ Անդրեասյան
